ԱՄՓՈՓԱԹԵՐԹ

 «Հայաստանի Հանրապետության կառավարության 2018 թվականի նոյեմբերի 8-ի N 1269-Ն որոշման մեջ 
փոփոխություն և լրացում կատարելու մասին» ՀՀ կառավարության որոշման նախագծի
վերաբերյալ ստացված դիտողությունների և առաջարկությունների

	ՀՀ արդարադատության նախարարություն
	16․06․2025թ

	
	/27․2/26195-2025

	  Դիտողություններ և առաջարկություններ չկան։
	Ընդունվել է ի գիտություն։

	ՀՀ արդարադատության նախարարություն
	14․05․2025թ

	
	/10․1․3/20745-2025

	Նախագծին կից ներկայացված հիմնավորմամբ նշվում է, որ Նախագծի ընդունման անհրաժեշտությունը պայմանավորված է միևնույն հարաբերությունները կանոնակարգող նորմերի միատեսակության ապահովմամբ, ինչի բացակայության արդյունքում միևնույն իրավահարաբերությունները կանոնակարգող առաջանում է ոչ միատեսակ մոտեցում։ Մասնավորապես՝ նշվում է, որ Կառավարության 2018 թվականի նոյեմբերի 8-ի թիվ 1269-Ն որոշման (այսուհետ՝ Որոշում) առկա կարգավորումների (Որոշմամբ հաստատված հավելվածի 26-րդ կետի 1-ին ենթակետի «ե» պարբերություն) համաձայն՝ ոստիկանության մարմիններն իրենց իրավասությունների սահմաններում` «զինապարտ քաղաքացիներին անձնագիր կամ նույնականացման քարտ տալու կամ փոխանակելու (բացառությամբ օտարերկրյա պետություններում բնակվող պահեստազորում հաշվառված կամ «Պաշտպանության մասին» օրենքի 21-րդ հոդվածի 7-րդ մասի 1-ին կամ 3-րդ կետի համաձայն՝ զինվորական հաշվառումից հանված անձանց) կամ ըստ բնակության վայրի հաշվառելու գործողությունները կատարում են՝ 
- նախազորակոչային տարիքի քաղաքացու դեպքում՝ նախազորակոչային տարիքի քաղաքացու զինվորական հաշվառման գրքույկ ներկայացվելու և դրանում զինվորական հաշվառման կանգնած լինելու վերաբերյալ նշումների առկայության պարագայում, 
- զորակոչային տարիքի քաղաքացու դեպքում` զորակոչային տարիքի քաղաքացու զինվորական հաշվառման գրքույկ ներկայացվելու և դրանում պարտադիր զինվորական ծառայության զորակոչից օրենքով սահմանված կարգով տարկետում ստացած լինելու վերաբերյալ նշումների առկայության պարագայում, 
- պարտադիր զինվորական կամ այլընտրանքային ծառայության զորակոչված կամ պարտադիր զինվորական ծառայությունից ազատված կամ պահեստազորում հաշվառված քաղաքացու դեպքում` զորակոչված կամ ազատված կամ պահեստազորում հաշվառված լինելու վերաբերյալ նշումներով զինվորական գրքույկ կամ սահմանված կարգով տեղեկանք ներկայացվելու պարագայում: 
«Նույնականացման քարտերի մասին» օրենքի 4-րդ հոդվածի 6-րդ մասի 4-րդ կետի համաձայն, նույնականացման քարտ ստանալու համար քաղաքացին, ի թիվս այլնի, ներկայացնում է նախազորակոչային տարիքի քաղաքացիների դեպքում՝ նախազորակոչային տարիքի քաղաքացու զինվորական հաշվառման գրքույկ, զորակոչային տարիքի և պարտադիր զինվորական ծառայության զորակոչից օրենքով սահմանված կարգով տարկետում ստացած քաղաքացիների դեպքում՝ զորակոչային տարիքի քաղաքացու զինվորական հաշվառման գրքույկ, պարտադիր զինվորական կամ այլընտրանքային ծառայության զորակոչված, ինչպես նաև պահեստազորում հաշվառված քաղաքացիների դեպքում՝ զինվորական գրքույկ կամ զինվորական հաշվառման փաստը հավաստող տեղեկանք: Նույն օրենքի 7-րդ մասում սահմանված են նաև նույնականացման քարտը փոխանակելու համար պահանջվող փաստաթղթերը, որում առկա չէ վերոգրյալ փաստաթղթերը ներկայացնելու պահանջը: 
 Նախագծով առաջարկվում է Որոշմամբ հաստատված հավելվածի 26-րդ կետի 1-ին ենթակետի «ե» պարբերությունից, ի թիվս այլնի, հանել նաև «կամ փոխանակելու» բառերը: Այս առումով հարկ է նկատել, որ «Նույնականացման քարտերի մասին» օրենքի կարգավորումների համաձայն՝ նույնականացման քարտի փոխանակումը համապատասխան հիմքերի առկայության և անհրաժեշտ փաստաթղթերի ներկայացման պայմաններում ընթացող առանձին գործընթաց է, մինչդեռ Նախագծի հիշյալ փոփոխության արդյունքում վերջինս Որոշման կարգավորումներից առհասարակ դուրս է մնում։ Ուստի առաջարկվում է վերանայել առաջարկվող փոփոխությունը: 
Միևնույն ժամանակ, հայտնում եմ, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում են իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է։


	ՀՀ պաշտպանության նախարարություն 
	08․05․2025թ․

	
	ՊՆ/01/5351-2025

	Դիտողություններ և առաջարկություններ չկան։
	Ընդունվել է ի գիտություն։


	ՀՀ աշխատանքի և սոցիալական հարցերի նախարարություն
	14․05․2025թ․

	
	ՆՄ/ԳԽ/13291-2025

	Առաջարկություններ և դիտողություններ չկան։
	Ընդունվել է ի գիտություն։


	ՀՀ ազգային անվտանգության ծառայություն
	16․05․2025թ․

	
	11/641

	Առաջարկություններ չկան։

	Ընդունվել է ի գիտություն։


	ՀՀ մարդու իրավունքների պաշտպանի գրասենյակ
	

	
	

	
	ՀՀ ՆԳՆ 06․05․2025թ․ թիվ 43/6/118633-25 գրությամբ ներկայացվել է կարծիքի, սակայն սահմանված ժամկետում դիրքորոշում չի ներկայացվել։

	ՀՀ վարչապետի աշխատակազմ
/Պետաիրավական վարչություն/
	30․06․2025թ․

	
	02/10.19/21057-2025

	Նախագծով առաջարկվող կարգավորումների համար որպես հիմնավորում ներկայացվել է այն հանգամանքը, որ համապատասխան օրենքի համաձայն՝ ի տարբերություն նույնականացման քարտ տալու դեպքերի, այն փոխանակելու դեպքում պահանջվող փաստաթղթերում առկա չէ զինվորական գրքույկ կամ զինվորական հաշվառման փաստը հավաստող տեղեկանք ներկայացնելու պահանջ: 	
Մինչդեռ, չնայած նախագծին կից ներկայացված հիմնավորմանը, նախագծային կարգավորումների պայմաններում նույնականացման քարտ փոխանակելու գործողությունները նույնպես կատարվելու են զինվորական հաշվառման վերցված լինելու հանգամանքը հավաստող փաստաթղթի առկայության դեպքում: Հետևաբար, այս տեսանկյունից պարզ չէ նախագծային կարգավորումների հիմնավորվածությունը:
Մյուս կողմից նախագծով արհեստածին տարբերակում է մտցվում նույնականացման քարտ տալու (փոխանակելու) և անձնագիր տալու (փոխանակելու) համար անհրաժեշտ փաստաթղթերի մասով ձևակերպումների միջև՝ հիմնավորելով, որ նույնականացման քարտ ստանալուց, փոխանակելուց անհրաժեշտ և բավարար է, որ զինապարտ քաղաքացին ունենա զինվորական հաշվառում, այսինքն նշանակություն չունի պարտադիր զինվորական ծառայության զորակոչից օրենքով սահմանված կարգով տարկետում ստացած լինելու վերաբերյալ նշումը և այլն: Մինչդեռ, այս տարբերակումը անհասկանալի է այն հաշվառմամբ, որ համապատասխան օրենքներով և՛ անձնագրի, և՛ նույնականացման քարտի դեպքում անհրաժեշտ փաստաթղթի մասով կարգավորման ձևակերպումը նույնական է:
Ընդ որում, հարկ է նկատել, որ չնայած գործող որոշմամբ կարգավորված լինելուն, այնուամենայնիվ, վերոնշյալ հարաբերությունների կարգավորումը, մեր գնահատմամբ, դուրս է որոշման լիազորող նորմի շրջանակներից՝ հաշվի առնելով, որ այն վերաբերում է զինվորական հաշվառման կարգին, իսկ նույնականացման քարտ տալու (փոխանակելու) և անձնագիր տալու (փոխանակելու) համար անհրաժեշտ փաստաթղթերի վերաբերյալ հարաբերություններն արդեն իսկ կարգավորված են օրենքով:

	Ընդունվել է
Նախագծի հիմնավորումը խմբագրվել է, ինչով պայմանավորված հիմնավորվել է նախագծի նպատակը և առկա խնդիրները։







    ՀՀ ներքին գործերի նախարարություն

